
Supervizor  za  Brčko  začuđen
nestankom  spomen  ploče
jevrejskim  žrtvama  u
Distriktu Brčko

Vršilac dužnosti visokog predstavnika i supervizor za Brčko dr
Raffi Gregorian nazvao je “činom za žaljenje” nedavnu krađu
spomen  ploče  Jevrejima  ubijenim  u  Drugom  svjetskom  ratu.
Spomen ploča je bila postavljena u mjesnoj zajednici Grčica u
Brčkom u znak sjećanja na masakr grupe jevrejskih izbjeglica
koja je bježeći pred nacistima potražila utočište u Brčkom
gdje je jevrejska zajednica vjekovima bila prisutna.

Supervizor Gregorian pozvao je policiju Distrikta i lidere da
identifikuju i kazne počinioce i da vrate spomen ploču na
svoje mjesto. “Naša je svečana dužnost da se sjećamo strahota
koje su ljudi u prošlosti počinili prema svojim bližnjima –
čega je u Brčkom bilo i više nego što treba – jer je to jedan
od  vidova  zaštite  da  se  takve  nečuvene  stvari  ne  dese  u
budućnosti”, rekao je Gregorian. U tom pogledu, posebna je
dužnost  sjećati  se  sudbine  koja  je  zadesila  jevrejsku
zajednicu  koja  je  iščezla  u  Drugom  svjetskom  ratu.

